
DITAELO  
 
1. Pampiri e, e arogantswe ka dikarolo di le THARO e leng A, B le C. 

 
KAROLO YA A:  Tlhamo 
 
KAROLO YA B:  Ditlhangwa tse dileele tsa tirisano gammogo le ditlhangwa  
                           tse di dirisang mekgwa e e farologaneng ya tlhaeletsano. 
 
KAROLO YA C:  Ditlhangwa tse dikhutshwane tsa tirisano/  
                            tshupetso/tshedimosetso /pono/ gammogo le ditlhangwa tse 
                            di dirisang mekgwa e e farologaneng ya tlhaeletsano. 

 
 

(50)

(30)

(20)
 
2. Baithuti ba tshwanetse go araba potse e le NNGWE go tswa mo karolong 

nngwe le nngwe 
 

 
3. Karolo nngwe le nngwe e simololwe mo tsebeng e ntšhwa mme kwa   
 
 bokhutlong jwa karabo moithuti a thalele.  
 
4. Kwala sentle ka mokwalo o o buisegang.  
 
5. Tlhokomela mopeleto le popego ya dipolelo.  
 
6. Baithuti ba tla abelwa maduo a go dira lenaneo la thulaganyo, go tsereganya 

le go buisa gape tiro ya bona pele ba kwala. 

KAROLO YA A  
 
TLHAMO  
 
POTSO 1 
 
Kwala tlhamo ya boleele jwa mafoko a a ka nnang  400-500 ka ga NNGWE fela ya 
ditlhogo tse di latelang kgotsa ditshwantsho tse di neilweng.  Fa o dirisa setshwantsho 
go kwala tlhamo se neele setlhogo se se maleba. 

 

 
1.1 Leba setshwantsho se se ka fa tlase mme morago o kwale tlhamo ka ga 

sona. 
 

 
 

 
 

 

  
1.2 Aforika Borwa o amogela bajanala go tswa mafatsheng a boditšhabatšhaba.  

Kwala tlhamo e mo go yona o tlhalosang bontle le kgogedi ya mafelo a 
bojanala a a fitlhelwang mo nageng ya rona. 

 

 
1.3 Leba setshwantsho se se fa tlase ka kelotlhoko mme o kwale tlhamo ka 

Aforika Borwa morago ga 1994. 

1.4 'A mme go nyala lefufa go ka lere AIDS mo setšhabeng'?  
 
1.5 Go nna le madi a mantsi ga go tlise boitumelo mo botshelong jwa motho.  
 
1.6 Bašwa ba le bantsi ba ipolaya ka ntlha ya mathata a a farologaneng. 

 
Kwala tlhamo ka se se tlholang matlhotlhapelo a, le gore a ka thibelwa jang. 

 

 
 MADUO A KAROLO YA A: 50

KAROLO YA B  
 
DITLHANGWA TSE DILEELE TSA TIRISANO  
 
POTSO 2  
 
Araba potso e le NNGWE fela mo karolong ya B, Karolo e nne boleele jwa mafoko a a 
ka nnang kana ka 180-200. 

 

 
2.1 O lebile setshwantsho se se latelang, Kwala pegelo e o ka neelanang ka 

yona mo go Rrateropo wa lona mabapi le tshotlako ya bana. 
 

 
  

 
 

 

 
2.2 Kwala mmuisano  wa batho ba le babedi ba bua ka mesola le dithapolo tse 

di ka lerweng ke thelebišene. 
 

 
2.3 Kwala lenanetema le metsotso ya kopano ya mokgatlho wa baithuti wa 

tshomarelo ya tlhago mo sekolong sa lona. 
 

 

BANA GANANG 
 
 
GO 
 

SOTLAKAKWA 
 

KA THOBALANO 

2.4 O tlhokafaletswe ke Nkokoago yo o neng o mo rata thata, jaaka o le setlogolo 

se segolo, kwala tsa botshelo jwa moswi mme o tlhagise dintlha tsotlhe. 
 

 
 MADUO A KAROLO B: 30

KAROLO YA C 
 
DITLHANGWA TSE DIKHUTSHWANE TSA TIRISANO 

 

 
POTSO 3  
 
Araba potso e le NNGWE fela mo karolong ya C.Karabo e nne boleele jwa mafoko a a 
ka nnang 120-150. 

 

 
3.1 Thalela tsala ya gago posekarata.  Mo go yona o mo akgole ka fa a gapile 

sekgele sa moithuti yo o gaisitseng mo mophatong wa bolesomepedi. 
 

 
3.2 O kopilwe ke sepodisi sa kgaolo ya lona go baya senokwane se se 

kgothosang batho ba mmila wa lona leitlho.  Kwala bukatsatsi ya malatsi a le 
matlhano o  lebile ditiragalo ka tatelano. 

 

 
3.3 Rulaganya papatso e e feletseng ya senotsididi se sešwa se se sa tswang go 

tsena mo marekelong. 
 

 
 MADUO A KAROLO C: 20
 
 PALOGOTLHE YA KAROLO A, B, C: 100
 


